
შეკითხვის კომისიაში შემოსვლის თარიღი: 04.04.2016 

შეკითხვის რეგისტრაციის ნომერი: 007/16 

 

შეკითხვა: 

ადვოკატი წარმოადგენდა კლიენტის ინტერესებს სასამართლო პროცესებზე, თუმცა მას ვეღარ 

უკავშირდება. ამავე დროს, კლიენტს არ გადაუხდია საადვოკატო მომსახურების ჰონორარი. ამ 

შემთხვევაში, შეუძლია თუ არა ადვოკატს შეწყვიტოს თავისი ინიციატივით ადვოკატ-კლიენტის 

ურთიერთობა და მოსთხოვოს ჰონორარი?  

ანალიზი: 

ადვოკატთა პროფესიული ეთიკის კოდექსის მე-8 მუხლის მე-7 ნაწილის მიხედვით, „ადვოკატმა არ 

უნდა ისარგებლოს საქმეზე უარის თქმის უფლებით ისეთ გარემოებებში, როდესაც კლიენტი 

უძლური იქნება დროულად ისარგებლოს სხვა ადვოკატის იურიდიული დახმარებით“. ადვოკატთა 

პროფესიული ეთიკის კოდექსის მე-8 მუხლი მე-9 ნაწილის მიხედვით, „ჰონორარის 

გადაუხდელობის შემთხვევაში, ადვოკატი უფლებამოსილია უარი თქვას საქმეზე ან მის წარმოებაზე 

წინამდებარე თავის მე-7 პუნქტის გათვალისწინებით“.  

მოცემულ შემთხვევაში, ადვოკატი ცდილობს კლიენტთან დაკავშირებას, თუმცა ვერ უკავშირდება. 

ამავე დროს, კლიენტს ადვოკატისათვის არ აქვს გადახდილი საადვოკატო მომსახურების 

ჰონორარი. კლიენტის ინფორმირების მიზნით, ადვოკატს შეუძლია წერილობითი ფორმით 

გაუგზავნოს კლიენტს ინფორმაცია, იმის თაობაზე, რომ ის ვერ უკავშირდება მას და კომუნიკაციის 

უქონლობისა და ჰონორარის გადაუხდელობის  გამო წყვეტს იურიდიული მომსახურების გაწევას.  

დასკვნა: 

ადვოკატს შეუძლია შეწყვიტოს კლიენტის ინტერესების წარმომადგენლობის განხორციელება, იმ 

შემთხვევაში, თუ ის კლიენტს ვერ უკავშირდება, თავად კლიენტსაც არ აქვს კომუნიკაცია 

ადვოკატთან და სახეზეა ადვოკატთა პორფესიული ეთიკის კოდექსის მე-8 მუხლის მე-7 ნაწილით 

გათვალისწინებული შემთხვევა.  

რეკომენდაცია  არ არის სავალდებულო ეთიკის კომისიის ან სასამართლოს მიერ საქმის განხილვის 

ეტაპზე, თუმცა შესაძლებელია გამოყენებული იქნეს ერთ-ერთ წყაროდ ეთიკის კომისიის 

გადაწყვეტილებაში.   

 


